
"Txindurri» bertsolari zaarra il da 

«Txindurri» gaitzizenez ezagutzen 
genduan Gillermo Bengoetxea er-
muar bertsolari zaarra il da. Ermua 
(Bizkaia) bere jaioterrian, epaillaren 
15ean, aurkitu dau erioak, 88 urte-
gaz. 

Bere denporan pelotari ta mendi-
zale azkarra izan zan, bertsolariaz 
gaiñera. Gizon ilangillea, alaia, zin-
tzoa... ta zer ez geiago. Bere eginki-
zunak ondo beterik joan da mundu 
onetatik, Bere gaitzizenak ziñuan 
lez, benetako «txindurria» ( —txin-
gurria) zan izan be gure gizona. On-
do letorke berari be, erlea ta txindu-
rria lan kontuan kidekoak diranez, 
aspaldi Indaleki Ojanguren argazki-
lariari ipiui eutsan bertsoa: 

Erle zintzua lorerik-lore 
aspertu bage lanian 
zertxobait bilia egingo badu 
jateko negu aldian, 
zu berriz beti tontorik-tontor 
mendi punta artian 
loikerieri alda egin da 
osasunaren bidian. 
Bera be olakua izan da ta ortik 

etorkion «Txindurri». Amaika jende 
alaitua ta amaika beartsuri lagun-
dua. 

Aintziñako gauzen kontalari lez 
ze ez zan atzean gelditzen zana. 
Oroimen onekoa zan. Bere onduan 
norbait alegindu balitz bere izjarioz-
ko kontaerak jasotzen. liburu eder 
bat bete zeikean. Nik dakidanez, 
«Dundunzar» izan da, bere atal po-
lit batzuek euskal literaturaren alo-
rrerako batu zituana. «Txindurri» 
ren izana —izana, ta ez izena—, 
ezagutu nai dabenak irakurri deitia-
la "Karmel"-ean argitaratu ebazan 
idazlanak, ta ez da damutuko; ara 
nun aurkitu: «Txindurri» bertsolaria 
(«Karmel». VIII-gn. urtea, 6-gn. ata-
la, 26-gn. orrialdea, 1958), «Txindu-
rri» ta... Iparragirre (XI-gn. urtea, 
otsailla-jorrailla, 62-gn. or., 1961); 
eta "Txindurri" ta Txirrita (XII-

gn.. urtea «Karmel»-en azkenengo 
aldizkaria, urteko ale bakarra, 113-
gn. or., 1962). Iru lan oietan geldi-
tzen iaku bere oroitzapenik sendoe-
na, eskerrak "Dundunzar"-i. 

Bere kontaera orreitan azaltzen 
dira oindiñok jasotzeka daren Txi-
rrita-ren bertsoak be. Ta Iparragirre 
ta «Txindurri» beraren bizitzari bu-
ruz be bai naikoa gauza jakingarri. 

Ojanguren-en omenez egindako 
azken bertsoan ziñuan: 

Maite dezagun biar dan legez 
Jaungoikuareu legia 
Bera dalako neronen ustez 
bestiak baiño obia, 
Berak dirausku ez eukitzeko 
besten gauzen enbidia 
iñori kalte egin barikan 
garbi bakoitzak beria. 
«Txindurri»-k orrela bete eban 

bere bizitza, ta iñorentzat zerurik 
bada, aura an izan da. G. B. 


